
毛貴兵於濟南城下元擢摶霄官都元帥有忌其功者譖

於太尉紐的該仍令往援益都搏霄以老疾辭請以弟昂

霄代元乃以昂霄代領其衆未幾復命摶霄守河澗之長

廬摶霄以兵北行曰我去濟南必不可保其後毛貴果陷

濟南摶霄方駐南皮魏家庄元遣詔使拜河南左丞甫受

命營壘未完毛貴引兵猝至諸將曰賊至當何如摶霄曰

死報國耳拔劍督戰不能支遂被殺不見血惟白氣衝天

是日昂霄亦卒

二月命耿炳文等率兵取長興〈今湖州府長興縣〉張士誠將趙打

虎迎戰敗之遂克長興獲戰船三百餘艘擒守將李福安

答失蠻等義兵萬户蔣毅率所部二百人降有儒士溫祥

卿者避亂挈家來歸炳文與語奇之遂留贊軍事用其策

分兵據要害設戰具爲守禦計乙亥立永興翼元帥府以

耿炳爲都元帥統兵守之

三月克常州命同僉湯和統兵守之

四月徐達常遇春率兵取寧國元守臣別不華楊仲英等

閉門拒守攻之久不下遇春中矢裹瘡與戰　太祖親往

督師命造飛車前編竹爲重蔽數道竝進仲英不能支開

門請降其百户張文貴殺妻子自刎死擒其元帥朱亮祖

幷得軍士十餘萬馬二千餘匹屬縣太平旌德南陵涇縣

--

相繼皆下

　〈亮祖廬州六合人初爲元義兵元帥克太平時亮祖來降　上喜其勇悍賜金帛俾仍舊官亡何復叛數與我〉

　〈戰我軍爲所獲者六干諸將弗能當至是被獲縳以見上日爾當何如翁日是非得已生則盡力死則死爾〉

　〈上壯而釋之使從征〉

五月兪通海張德勝等以舟師畧太湖入馬跡山衝賊水

寨其將王貴紐澤率衆降○時羣雄並爭民無定向廣德

宣城復叛胡大海趙德勝領兵復取之○命江淮分院副

使張鑑同僉何文政率兵攻泰興擒其將楊文德等遂克

泰興○銅陵縣尹羅得泰來降○丙申克靑陽縣

六月命常遇春分院判官趙繼祖元帥郭天祿鎮撫胡良

率兵取江陰張士誠據秦望山以拒我師繼祖等就攻之

會大風雨其兵奔潰我師據其山翌日進攻城西門克之

擢良爲分院判官督兵守禦江陰地與張士誠密邇去姑

蘇僅百餘里控扼大江實當東南要衝未幾復命其弟胡

禎增兵協鎮其地戮力設備每寇至輙破走之

　〈按是時張士誠北有淮海南有浙西長興江陰二邑皆其要害長興據太湖口陸走廣德諸郡江陰枕大江扼〉

　〈姑蘇通州濟渡咽喉之處得長興則十誡步騎不敢出廣德窺宣歙得江陰則士誠舟師不敢泝大江上金焦〉

　〈二邑旣爲我有耿吳二師統精兵固守之士誠侵軼路絕〉

七月我師徇宜興取常熟○鄧愈胡大海旣下績溪休寧

乘勝進攻徽州元守將元帥八爾思不花及萬户吳納等

